
Jwolb Nyoosid Paulo Liwanlin Sisi
Korintof>

1 Mi Paulo dni ina Bulu apétd nabwé Kristo Yesu
sumbi oyopd mva amt pié Timoteo dé¢ owold dnfi
wanlin.

Anidé mod wanlin sisi Bulu opasua dni ibv Korinto
wuluto pd Bulu ahd dni bvbv Akaia osvloso f£¢.

2 Ant Si Bulu mva an1 Wie Yesu Kristo bogyii mlt
bvale, abvha mli iwilwii.

Paulo Bulu lpinda
3 Mliha akanfv Bulu. Mugyi ant Wie Yesu Kristo
mo St po mo Bulu. Mogyi ani Sid otowun an
nwe po ant Bulud otolwii ani klon okpagyiokpaso!
4 Otolwii ani klon ant ason wunhe kugyikoto, ménu
ant € abétali po klon lwithé 4mo6 anildanyd tsu mo

wd dmo lwii ani aba klon amo asvn wunheto. 5 Al
amoo Kristo léhie wun ipian kponkpoonkponti, ant

¢ antdé mo ko wuiun amwo a, ali kén Bulu nd Kristosv
ohi¢ ode anu Klon Iwii ni. 6 Mo so ni amdé¢ ipian wiun
a, mlt iwilwii p6 ml nkpahdo sv anidé mo wuun.
Tsuf¢é Bulu dé ant klon Iwii, mén: ant € abdlwii ml
klon, féwun mlétali nyd klon, tomi wun ant ipian
dmo odu kén. 7 Ifu medé ant mh so, tsufé anwyin
dni ania mlinyo d¢ ipian dmov wuun. Mo sv Bulu
obdlwii mli klon f£ ani.

8 Apid, bv aléd mlébt dni iwiosin dmobo anddwun
Asia omdtd dmo ond lehie wd onlin. Ilekle dvn anu.
Ifu lekitd any, aniki dni abéwu kokooko. 9 Inokwal
ason, ulobwe am f¢ bahd anmi lowu 1pén. Tdme
alid anumdopu ansi dinkd ant twisv, mboun Bulud

otokbsba awuposo, sv tleba ali. 10 L£lE mo 4, olele anu
tsulowuto. Anilahogyi dni obétsid 1¢ antbrégyibre.
11 Jbéle any, tsufé mlidé mpdr bo ant nwunsv. Tnu
sv ahd tsotsootso béda Bulu ipdn ant nwunsv, tsufé
alawd awitole hd ani, mpd: dmoo ahd tsotsootso
buvdebo hd ani dmvo so.

Paulo Nhihit Tse

12 Abétali po bt si kdntd anaa ant klon mdkohd
ani psn antnkpato, titriu ania mlinyo nédtito. Megyi
ant osvlov anfisv nydnsa anddpov anidé ant agyoma
yo, mboun Bulu awitole s6 andatdli 1€ wwito anidé
togyitd bwe onokwalisv. 1314 Tsuft megyi ason
ani mliméetali kla, nu mb ast anitowdnlin sisi ml.
[bv modtdd mhumédé mo ast nu yi, tdme nahogyid

mldbonu mo ast wanklddn ekekd. Féwun ml €
mlétali po anu tsu wwy, £ alid ani € abdpo ml tsu twt

ant Wie obdke amo.

15 Mt ansi din ason dnfisv. Mb so nobwe agywun
dninébamliwd, ménimlénya oyila anyo. 16 Mogyi,
ndtson mli wé y5 Makedonia. Nineyinki £ nélatson
mli wd; fowun mlétali si mi okpa, néyinki ba
Yudea omdts. 17 Mléfité mliaa, ntogyi so naldtse
mi agywun. Ntée nabwé f¢ oyitd ahd dmoo butebli
bee, “Ee” latsé amd ond bee “0-0” amoto okv? 18 Alv
damobo Bulu bv onokwaly, otamawd afunu amvo a, ali
mi “Ee” igyi mi “Ee” ni. 19 Tsuif¢ Bulu mo Bi Yesu

Kristo amv tamabli obée “Ee” latsé mo obée “0-0.”
Mv mo 4, “Ee” kdun ototsuld. Mo twt ason okan

mia Silas po Timoteo aniléda sund ml ni. 20 Tsuft
motdtsuld “Ee” hd Bulu nhihie kugyiko iteba mots.
Mb sb akdnf) Bulu td 4, anitebli amaa, “Amen!” nu.
21 Bulu t¢éhd ania mlinyo anitetdlilii kinkiinkin ania
Kristonyo itkvlebweto. Mugyiohd dnioleda an: ofuli.

22 Mv kén 15pv Jye Wankihé amv wd anu klonto,
podhie ani nsv; isuna dni mobd any, obdbwe t3d olehie

hd ant.
23 Bulu obitt mi 1sv ni megyi onokwali nde mlt

blda. Ald mméeba bowun tsitsa kokv bli tsu
ml 1wt s6 mmetrd botson wmno. 24 Anumédékléd
ibdbwe fé¢ anidé mh hie alid mldpv ml hégyi y5

agyomd. Mboun alid ansi bégyi mli s6 ania mlinyo
anudé agyomd yo. Anwyin dni mli hégyi sv mlulii
kinkiinkin dodo.

2

1Mo sv nabwé agywun dni mmécstrd ba bowa mh
awreho. 2 Tsufé ni nebd bowa mli awireho 4, ma
obéha ansi bégyi mi don mli &mo6 nawd awireho
dmv? 3 Mo s6 nowanlin owolbd gyankpapv amuo sist
mlini. Fowun ninebd &, mli dmodd mléha ansi bégyi

midmo mhiméela hd awwreho mboun ikita mi. Tsuifg
mi ansi din mh f£¢s6 dni ni ansi de mi gyi a, mh £

anst bégyi mli.. 4 Megyi ansigyi nopvwdnlin owolo
dmvo. Asdn ithi¢ de mihdan, ndesu asa nowanlin mo!
Tdme megyi alid néha mlégyi awireho sv nowanlin
mo. Mboun alid mlébi dni ntehié¢ dwé ml: so.

Lakpansikié

5 Jh4d damo0 olopv asbn ba opasua dmoto dmo
mdkopo olala gyi miu. Ni bee bukit mo 4, opasua
dmo f¢¢ alapo ason gyi. (Mmedékléd nsdon mo bli.)
6 Tsvbiti &modd mli odvdvo mldébiti mv amo 1ttso mo.
7Tlafon dni mlésikié mo, yid mo klon ngya. Féwun
ason mdodon mo, twt méowu mo. 8 Mo sv nokdkoli
mli, mlile suna mo dni mlitrda mlibv mov wwi odwe.
9 Ndekléd nébi ni mlitegyi mi ason dmo féésd. Mo
sv nowanlin owvold dmo ni. 10 Ni mlesikié okv 4,
mi ¢ nasikié mv. Ninesikié mo ¢ 4, ml sb nasikié

mo Kristo 1ddts, ni ilehidn ni, 11 mént dbonsdm
oméenya ant 1wt okpa, tsufé aniyin ikpa dni ototson
moso fE¢.

Paulo Klvn Medi Mv Ast

12 Bréd neba Kristo asvn wanklddn dmv okan
odakpd Troa wuluto 4, nowun dni ant Wie lafinki

okpa hd mi. 13 Tdme mi klon médi mi asi, tsufé
mmoto mi pid Tito nv. Mo sv nekld amd ké tson yo
Makedonia nsdinto.

[svgyt Kristo lddt5

14 Tdme nde Bulu 1pdn da dni Kristo 1sogyi sv
alabw¢ ant ndoun, alakpd an: buo w1, anidé mo
1sugyl amo nke gyi. Ni ay) otinegyiotiné a, ototson
anisv blda ahd dmv Kristo asvn wanklddn dmo, f¢
alid ofobi fanfdn towd ofan y5 tsutsuutsu. 15 Lélé
mb 4, Kristo gyi ato toh¢, anigyi mo ofan dni idekosd
h& Bulu, hd ahd dnibvde nkpa nya pb amobd bvdefw
f¢¢. 16 Itobon ahd dni budefwi, kpd amo ya lowuto,
itowd ahd dni ode amo nkpa hdo ofan, kpd amo ya
nkpato. Ma mee 15fon ha gyoma dnfi odu yo? Ohaa
md mv. 17 Ant mbd anumégyi f£ ahd odvdvod bude
Bulu ason dmv fe pokle kbba. Tnid Bulu lswa ant sv
4, anitebli mo onokwalisv f€ Kristo asumbi dni bolii
Bulu ansits.

3

Bulu Ntam Popwe Asumpb

1 Ason dnfi anudébli dnfi itrda desund dni anudé
wi kanfo sund mli166? Ntée ilehidn dni abspo ant

addnsie nwold bd mli, ntée abdho mo tsd mli wa

f¢ alid akv botobwé? 2 E€kekeeke! Ml onutd tsidtd
gyi addnsie nwolod bawdnlin dinkd ant klonsv,

ohagyioha d¢ mo wuun kla, pobi dni anidé agyoma

wanklddn yo. 3 Mhgyi owvoldd Kristo ldwanlin,
dotsvn amisv ba. Tdme megyi oyipe olopowdnlin mo,
Bulu Jkiankpapv amv Jyé olopowdnlin mbd. Megyi
abwi pétéplé anyosv™ £ olowanlin mo dinkd, mbouin
anydnkposa klonso.

4 Anibo okpa bli ali, tsuifé Kristo sv ani ansi din
Bulusv. 3 Aniyin dni anumbfon dni abétali bwe
toto ant onutd wisv. Bulu sb andbfon ha tdgyits
bwe. 6 Mvldhd andabwé mv ntam popwe amv
asumpo. Megyi ibi Bulu I5powdnlin mbd mo, mboun
Jdye Wankihé amv. Tsufé mbla wanlinhé amo itopd
lowu ba, tdme dne Wankih¢ kl¢ amo mb itopd nkpa

a.
7 Mbla dada amod Bulu lswanlin dinkd abwi
anyosv dmo uopv lowu ba. Tdme md numnyam l¢ha

Mose ansit) lehie wanki asa olopuvba Israelfo. Bred
numnyam amo ond wde asibd 6 &, bometali ki mo
ansitd. 8 Tnid mbla wanlinh¢ amo lénya numnyam
alt 4, mdmo Jdne Wankihé amv gyumagyihe num-
nyam tbéhie don mo! 9 Mbla wanlinhé amoo itshd
anitegyi pdn dmo kordd ibv numnyam. Momod
nkdli Jnye Wankihé gyumagyihe amoo thi¢ bv num-
nyam don mo dmo thbdbwe? Tsufé itehd anitegyi

asv Bulu ansit3! 10 Mémb idesund dni Bulu mbla
dada amv itrda ma numnyam kordd. P5pwe anfi

numnyam lagyi moso. 11 Tsuf¢ ni Mbla dada amob
imetsid wd opd dmv tbv numnyam ali 4, moémo
pdpwe anfi ibétsid br¢ fe¢ dnfi klé tbéhie don mo!

12 Ani ansi din ntam popwe anfisv. Mo sv anibo
okpa t5i faan. 13 Anumégyi f£ Mose dni oletsid po
tati bun nwun, mén: Israelfo boméowun mo ansit?

* 3:3 Abwi pétéplé anyo dmoo Bulu lSwanlin mv Mbla du dinkd
moso hd Mose amo.

wanki, bréd mo ond 1de asitbd. 14 Tdme md 60 4,
Bulu l¢ha amo klvnto 15wa odwin bofon nde. Mo sv
ni bode Bulu mbla dada amv klda amo ofiakpa a,

bvtamanu mbo ast, tsuf¢ tati dmo létin amo agywun.
Toto méetali bwii tati dmo 1€ amd agywunsv, nkét
amoa Kristo babwé kole. 15 Bsto nde kordd ni bode
Mose mbla dmo klda a, tati dmvo itrda bun amd
agywunsv. Mo sv botamanu mo ast.. 16 Tdme ni oha
onyd ddmli klonto ba an1t Wie wd pé¢, Kristo labwii
tati dmo 1¢ mv agywunso. 17 Anit Wie amoo asbn
dnfi wdetol tsi mo wi dmo gyl Iné Wankihé amo
nt. Jtinegylotinéd Iné dmo 1bo a, twigyi tétsid mno.

18 Anit Wie d¢ tati dmo bwii 1¢ ant f£¢ ansit. Mo sb
anidé mv numnyam amo le suind ni. Mo Jné dmo

lahd anid¢ mo lian, tsuifé mo numnyam amo itrda
dewanki anito tsia.

4

sty Siadie
1 Bulu ldwun anit nwe po agyomd dnfi wd am

ibito. Mo sv abato tamawu ani. 2 Anilakind t4d 1bo
péle po oklunto atd fé€. Anumédé ahd mlé, anumeédé

Bulu astn dmvo ¢ damli bun. Mbotun anid¢ onokwalt
amo onutd bli polé iwisund ahd fé¢, iwankiamo alid

anigyi Bulu ansitd. 3 Ni toko ibun asvn wanklddn
amoo andébli dmosv kordd 4, ahd dmodd bodefwt
dmo nkole ibun hd. 4 bvnsdm gyi oyilaldhe anfisv
ogyipo. Moldpo atd tin ahd dnfi botamaho Bulu
gyi anfi ansibi. Mb s6 bumedé asvn wanklddn
amoo igyl wankt amv ast nu ni. Wank: amvo gyi
Kristo. Movl¢hie lian Bulu numnyam nt. 5 Tsufe

anuménd anumédé antonutd iwiasobn okan da. Yesu
Kristo itwiasbn okan anidéda aniaa, mogyi ant Wie.

T54 anutebli tsi ant twi gyi, Yesu sv andabwé ml

asumpo. 6 Tsufé Bulu dmoo olebli obée, “Wank:

1ddl tsu oklunto!” dmv kén lahd mv wank: amo
idewankiani klonto. llahd andabidnimv numnyam

amo idewanki Yesu Kristo ansitb.

7 Tédme anmigyi f£ nld pwehé dni siadie bv mot.
Siadie dmv gyi wanki mda timi dnfi dewanki
ant klonto. Idesund dni tumi kponkpoonkpont:
anfi imotsu ani, Bulu w4 itsu. & Bvde ant hdan
okpagyiokpasv, tdme bomokotdli sd ant tin. Twi de
ant kli, tdme umokokpon ant. 9 Budin anisv, tdme
Bulu makosi ant hd. Botefin ani dd, tdme Bulu sv
anumdkowu. 10 Andatstiild 1de ant oyvldv anfi ipian
brégyibr¢, anidéwu f¢ Yesu, mént mov nkpa dmo
ibélin owan anito. 11 Yesu suim sv ant nkpa atsidpo
anfi anitefia lowu brégyibre. Alid tbdbwe mo nkpa
bélin owan ant oyvlov anfi idewu dnfito so. 12 Tm
désund dni lowu d¢ ani lalda, mli £ mlidé nkpa dni
itamatd nya.

13 Tdme anibv mosd andé Bulu ason dmo okan
da. Tsuf¢ anidho mo gyi £ alid Israel v owapod dmo
15wanlin wé Bulu ason dmuoto obée, “Noho Bulu gyi.
Mblahd sb nde mo okan da ni.” 14 Aniyin dni alv
amoo Bulu l5kosba ant Wie Yesu tsu afulito dmv a,
ali kén obdkosta ani, obékpa ania mhinyo &€ ba mo
wi wd ni. 15 Tnu f£¢€ bdwa labi hd mli, ménu ni Bulu
hi¢ ode awitole wa, kpd ahd odvdvo ba Kristo wé 4,
béhie dd mo pdn, wd mo numnyam.

Hdgyi Potsid

16 Mo sv abato tamawu an. _ Tbv motdd am
oyulov anfi idewu mo, tdme Bulu dé¢ amt oklda

owonlin wa ekekegyieke. 17 Tsuft twiwosin kpalobi
anfi anidéwuun séi dnfi 1tb¢ha abénya numnyam
kponkpoonkpontid itamatd, idon iwwosin dnfi. 18 Mo

sv amumédé wiwsin dnfi amdéwuiun anft bu. Mod
nyankposa ansibi tamawun okpa amidékii. Tsuife

wiosin dnfi ibéba botson. Ansigyi dmoo ibv oma,
ibétsid bre fé¢ dmov okpa andéki.

S

1 Anu oyolbv anfi igyi f¢ kantankpa dni anitsie
motd. Nibobwié mb 4, Bulu obéha anit obu bamba
0s0sd. MoOmo 4, megyi nyankposa léyi mo. Mo
onutd léyi mo, iméobwie ekekeeke. 2 Tsuff séikordd
1de anu ipian osvlosv-oyvlov anfito. Anihié anigyd
eked obdpuv aniosdsb-oyvlbv wd ant f¢ atadie. 3MoOmbd
anumdobwe f£ onéd ima oyvlov, anind yayd. 4 lde anu
ipian, anidékumi bré dnfi anitrda anibov ant oyoloo
dada anfito. Megyi bee anidékléd awu, adali oyvlov

anfito. Mboun anidékléd Bulu owda ani os0s0 klé
amod itamawu plb dmo, méni ibégyi mo dnfi itowud

plé dnfisv. > Bulu onuté l¢la ani ydi hd mo, olopo Jne
Wankih¢ amo wd anito. Mogyi ibwid oledinkd moso
ni.

6 Mo sv anitowd klon brégyibré. Tbv motdd bré
anfi anibv osvlbsv-oyvlov anfito 4, anibv 1f5 anmi Wie
wd. 71 sv hégyi anillapt anitsie nkpa, megyi td
ansibi dewdun. 8 Ee! Anihi¢ anid¢ klon wa, tsufe
tdd anithi¢ amdédunkd gyi abdwa 1f5 osvlosv-oyvloo
anfiwd, ayetsid ant Wie wd. 9 Mo sv ni anibo osvlosv
nfi o, otine bambd o, t54 1din ant kKlonsv bre fé¢ gyi,
abdbwe tdd ibégyi anit Wie ansi. 10 Tsuifé anu fé¢
abéyelu Kristo ansitd, obégyi anito okugyiokv ason,
kd mo 1ko aniosvlosv-oyvlov anfibwehé ond. Yiléigyi
0, lalahe igyi o.

Bulu Onyawtele

11 Anthi¢ aniyin dni ilehidn dni abénya ant Wie
ifd. Mo svandétoi kpld ahd aniaa, amo ¢ bunyda mo
ifd. Bulu hi¢ oyin ani. Nahogyi dni mli £ mliyin anu
mli Klonto. 12 Megyi twt anitrda anidétsu sund mli.
Mboun anidé mli okpa sund, mént mlétsu wwi anu
sv. Féwun ni ahd bode twi tsu t5d oha tops ansibi
wun sv, imegyi t3d bv oha klunto sv 4, mlénya ko
blda amo. 13 Tsuft ni bee ant nwun layintd kordd
4, Bulu ason igyi. Tdme ni bee ant ansitd da mb
4, 1da ha mli. 14 3dwe dmoo Kristo bv ha ant dmo
d¢ ant kpa, tsufé andand iwiast dnt mo nkole 16wu

hd ahd fé€. Mo sv mva ahd fé¢ bawu. 15 Olowu hd
ahd fé¢ 1£1¢, méni ahd dni bénya nkpa popwe amo

boméetrd tsid nkpa alid bodeklé. Mboun bétsid
nkpa hd Kristo amoo olowu, Bulu 15kvsba mv hd
amo dmv.

16 Tn1 sv anitrda anumédé ohaa ki f¢ alid oyit5 ahd

butekt mo. Tbv motdd bré dmov anulétsid ki Kristo f¢
alid oyitd ahd butekit mo, tdme anitrda anumédé mo

kir ali. 17 Mo sv ni oha mva Kristo bobw¢ kole a,
alabw¢ oha popwe. Mo tsidtd dada amo fé¢ datson.
Mo tsidts labwé pSpwe! 18 Nkpa popwe anfi itsu
Bulu wd. Muldtson Kristosv bwé ant dnfi anigyi mo
alupo dnfi mv anyawie. Alapo agydomd dnfi wé anu
ibito, obée alée aha bambd ¢ anyawie ha mo. 19 Tsuife
Bulu 15tsvn Kristosv ode oyitd ahd damli bwé mo
anyawie. Jtrda omed¢é amd lakpan 1wt akunta bu
hd amb. Tni olopvwd aniibito obée, ablda ahd nu.

20 Kristo atsidmu anigyi, Bulu détoi tson anisv hd
mli. Mo sv andii Kristo olitkpd anidé mli kokdli
aniaa, “Mliha Bulu obwe mlimv anyawie!” 21 Tsuif¢
Kristo mdbwe lakpan kvkov! Tdme Bulu Idpv mo
b$ afodie ani lakpan sv, mén: obdtsvn ania monyo

ikolebweso tsu ant dni ant ason da okpa mo ansitd.

1 Ania Bulunyo anid¢ agydomad yo. Mo sv anidé mlh
kokdli aniaa, mlimdha Bulu awitole amo0 mldanyd
dmv 1tbwe kpaal.. 2 Tsuft Bulu lébli mo asvn
wanlinh¢ amoto obése,

“Bréd mi bre lofon dni néwun ahd nwe a,

nonu mli ome. .
Mi nkpa ohdke amo dofon ¢ 4, negyi mli bvale.”

Mlinu! Br¢ dmo ldfon a. Nde gyi mli nkpa ohdke

amo ni! )
3 Anumédékléd abétin ohaa an1t Wie wd ba okpa,

mént ohaa méenya asvansv bli tsu ant agyéma
anfi wwi. 4 Mboun am bwehé féét a, anutelé sund
dni Bulu asumbi anigyi onokwalisv. Anitotomi
ant twwosin, ant tkpldn pod ant ason wunhe kugyiko
£td. 5 Bepiti anu atd, wd ant obu, bekpa bun anisv
dd ant. Anddyo agydmd dni idon ant NKkeko
anitamadidy, nkeko ¢ anitetsid akon. 6 Anildtson ant
tsidtdsv 1¢ sund dni ifin kokv md ant wwi. Anmyin
ason, anitenyd iklon. Anibv awitole, dne Wankihé

amv tsie anito. Anitehi¢ dwé ahd ¢ tsu ant klonto.
7 Anitedd Bulu astn dmo okan onokwalisv po Bulu

tumito. Yilébwe gyi 1sd-akotdd anidépukd ahd,
anudépotin ant twi €. 8 Ako butobu ani, akv £
butosbpa ani. Akv botekdnfo ani, ako £ butokpdi ant.
Anu asdn da okpa, tdme bode ant bu afunupo. 9 F¢
anumégyi toto ahd ansitd, tdme ahd anigyl. Fowun
an fee amdéwu ni, tdme ki, anibv nkpa. Botesian
ant mo, tdme aniteddli motd. 10 Anibo twiosinto,
tdme Kristo sv anibv ansigyitd. Ahidnfo amigyi,
tdme andahd ahd bamli w1 anyapt. Anund toto,
tdme anibo tégyit5 Kristo sv.

11 Korintofo! Anitehi¢ nyd mliwwt ansigyi, 1€ iwito
blda ml astn. 12 Amitamakold twi mhisv, tdme ml

mo mlidé 1wt kold anisv. 13 Nde mh ason blda fé mi
onutd abi. Mt ¢ mlimdpv asvansv nain ani.

Imdtsfs Pvgyi Mba
14 Mha ométsfo mlumdgyi mba. Nkal yilé moa
lalahe bétali tsid tsukvle? Nkdli wanki moba oklun
¢ b3bwe kole? 15 Kristo moa Jbonsdm™ bétali bwé
agywun kole? Ekekeeke! Nkdli ohégyipv moa ohd
dni oma hdégyi bdbwe kole? 16 Nkdli btswe okpt
Bulu otswékpa? Tsuf¢ anigyi Bulu Jkiankpapv amo
otswékpa nu. Igyi f¢ alid bowanlin wd Bulu ason
dmoto bee,
“Bulu obée, ‘Nétsid mi ahdto,
mia amonyo abénati.
N5bwe amo Bulu,
amo ¢ b5bwe miahd.” ”
17Bowanlin wd Bulu astn dmoto £ bee,
“Anm Wie Bulu obée,
‘Mhidali ambdts, amhimain twt le amoso.” ”
Betrd wanlin wd Bulu ason dmoto bee,
“MLimdwa ib1 lalaheto,
mi anho mh.”
18 Betrd wanlin wéa Bulu ason dmoto beg,
“Bulu obée, ‘Ndbwe mli Si,

ml £ mlSbwe mi abi.’
Ali ant Wie Otumipo débli ni.”

7
1 Mi apié adwepd, Bulu lahi¢ ntobid igyi al yéi
ant. Mo sv mliha afwi b le t6gyitdd bdkpol ant
oyvlov pb anioklda féétd. Mliha anya Bulu ifu, mént
ibéha anuwwi bétin, ifin koko méetrd tsid ant iwu.

* 6:15 Paulo léti Ibonsdm obée, ‘Belial.’

Paulo Ansigyi

2Ka6koli, mlimdkold twi anisv! Anumdkopo lalahe
gyi ohaa. Anumdkodyintd ohaa, anumdkosisi ohaa ¢.
3 Megyi ipdSn nde mli ha so nde ason dnfi bli. Tsuife
nabli botsvn mbée, anmitekle mh asdtn. Lowuts o,
nkpato 0, anuméctan mhisv ekekeeke. 4 Ntetdli bla
mli mi klonto ason, nde twt £ tsu mhisvo wanklddn.
Aniipian fé€ oma a, mldawd mi ateto-onlin. Ansigyi
kponkpont: kv labdld mi klonto.

> Tsufe bréd andéwie Makedonia a, anuménya
okpa dd okpono. Atsvn nfi ason, ayinki nfi itré. Mo
sv ifu letsid ani ayeto. ¢ Tdme Bulud otolwii ahd
dmood wi lawd ambd klon amo 1ékpa Tito ba an,
polwii ant Kklon. 7 Megyi mo 1hd amv nkole l¢ha
iklon 16lwii ani, mboun ason dni olopotsiia v ba €.
Jleblda ani obée, mlihié mlidékléd mléwun mi. AlLd
asdn dmo lahan ml, mliland wiast dni mlimébt
bw¢ po alid mlhilahi¢ tsuld dinkd mi klésv, sv anst
letrd gyi mu tsia.

8 Tsuft ni mi owold dmoto ason lehan mh kordd
4, mi md umehan mu. Tbv mbdtdd deshan mu bré koto,
tsufé nowun dni deha awwreho 1€kitd ml kpalobi.
9 Ansi de mi gyi séi. Megyi alid dowa mli awireho

sv. Mboun alid awwrehosu amv ahd mldaddmli
Klonto sv. Tsuifé mli awirehosu anfi odu Bulu tekle
ni.. Mo sv mi aséon dmo imeyintd toto tsu mlt twu.

10 Tsuift awirehosud igyi Bulu apé topo klontodamli
bd. Ttehd anitenyd nkpa. Mo odu bo osin, tdme uma
osin. Jyitd awirehosd mo 4, lowu itopoba. 11 Mlikt
tdd awwrehosud igyi Bulu apé lati hd ml! Taha
mlidatsu ko 1€ asdn dmoto, mhidésund dni mli ason
da okpa sv oblb € de mli. Tatsii mli opuni, ilahd
mlihi¢ mlidékléd mléwun mi, mlilatsuld dinkd mi



2 Korintofs 7:12 xiii 2 Korintofo 8:6

klésv. Mlihie mlidédunkd dni mlébiti lalahe obwepo
dmvo 1sv. Lél¢, mldalé sund dni mlumégyi psn ason
anfito.

12 Nowanlin owuvlb sisi mli, tdme megyi ahd dnfi
sv. Megyi ohd dmoo olobwe U4, ntée ohd 4moo olopo
Ud gyi mv amo sv. Alid néle stind mli Bulu ansit5 dni

mlidatsuld dinkd mi klésv mboun so. 13 Tnilahié wéd
ant ateto-onhn.

Mb4 1don kordd &, ansi legyi ant, bréd andéwun
ani ml f£¢ mlilahd ansi de Tito gyi, tsufé mlhilahd

iklon ladi mo ast. 14 Ni nekanft mli mo ansit5 koraa
4, mluméha péh mekitd mi. Alt dmodd asdn dmod

aniéblda ml dmo fé€ igyi onokwali amv a, ali kanfo

dmoo nekanfd ml mo ansitd dmo ¢ laba motd ni.
15 Ni Tito okdin alid ml fé¢ mliteyaa asv hd mo, ho

mo ason blihg, po alid mletenyd ifi kpinki mo ansit
4, otetrda nya mluiwiodwe tsia. 16 Ansithié de migyi
aninétali po ansi dinkd mlisv okpagyiokpasv.

8

Akristofs Atdkie

1 Apié, amdékléd mlibii awitoled Bulu lawd
hd opasua 4mdd bvbv Makedonia omdtds dmv.
2 Tnid bobov ipian moa asvn wunhe tsotsootsoto
kordd 4, bopv amo ohian futdtyutu 1¢ amo awitole
kponkpoonkpont: suind ansigyisd tson amo atok-
iehéts. 3 Nébli mbée, bekie ats dvn alid bétali kord4,
tsu amo klonto. 4 Betsid koli ant okpa bee, ahd
amo ¢ abonya okpa wa awitole ha Bulu ahd dni

buvbv Yerusalem. Féwun amo ¢ amo bt béwie
osum agybmd dnfito. 5 Bobwe don alid anilésusuu.

Gyankpapv a, besi amo twi hd anit Wie, belasi amo
wt hd ani Bulu apétd. 6 Mo sv andahd Tito ambb

olegyankpd beha mlildwa nsi dmv amaa, otrda
yinki beha amliwa nsi mo mli awitole agydtmd dmo
ond wanklddn. 7 Mldafon okpagyiokpasv, tsufe
mlihi¢ mlibv hégyi, mhiyin toi, mlilétin ansi. Toto
tamakpon mli, mlitehi¢ dwé ani €. Ndekléd mlibdo
mbbdi awitole agydomd dnfi £t5 don ohagyioha.

8 Mmedé mli hie mbée, mlibwée mod. Mboun
ndepo mliodwe kdpo akvd budepritdniamo £ bdbvd.
9 Tsuft mliyin alid ant Wie Yesu Kristo 15dwe ahd,
wd awitole. lwi onyapd ogyi tek, tdme ant sv olobwe
1wt ohidni, mént abdtson mo ohian dmvsv bwé twi
anyapb.

10Mi agywun gyi, ni mlom agyomd dmoo mlléfi
ast ofikv dmo ond 4, 1bdwa labi hd mh. Tsuf¢
mligyi opasua gyankpapv dnt mlddbwe agywun
amo, mh kén 1éfi mo asi. 11 Mliwuna bwe md mo
ond. Mlle klonto bwe mo, f&¢ alid mhiléfi md asu.
Mlikie md mli owonlin ond, méni ihékanda agywun
dmod mlddbwe dmo. 12 Ni thi¢ igyi mli apéd mléha
4, mlikie t54 mlibv. Motegyi Bulu ansi, megyi mbd
mlhund.

13 Megyi bee, anidékléd abéha twi bélwii ako, twi
iklt mli mo; mboun alid twi bélwii mha amonyo f£¢
kekee, 14 Séi mlibo atd tsotsod mlétali pdboa amo.
Mbdmb ni wd alé hd amd, tw lekli mh € 4, amd £
bétali boa mli, mént mhia amonyo fé¢ mlénya kékée.
15 Mlikawin 4ni Bulu asvn wanlinhé amo 1¢bli obée,
“Oha dmbd olekpa tsotsootso dmv ménya mo dobu.
Jha dmoo olekpa kpalobi dmo ¢ kl¢ Iofon mov.”

Tito Mva Mv Aba
16 Ad4 Bulu 1pdn dni alahd Tito ¢ latsuld dinkd

ml klésv f€ mi. 17 Bréd anildwa mo anwaa obd ml
wd 4, olotsuld. Mv onutd 6, ibv mv odwe dni obétra

ba . 18 Anidé moa opid okv wa sisi mli. Jpasua
dmo fé€ bude mo kanfd, ason wanklddn dmo okan
da sv. 19 Makedonia opasua dmuo f£¢ 1éle mo dni ania
monyo andt: ki, aho atokieh¢ dmv ya Yerusalem.
Anud¢ atd dnfi bwe powd ant Wie numnyam, mén
ibgsund éni ani onutd latsu dinkd itwisv dni abdbwe
mo.

20 Anudé anmi twi kit wanklddn, mém ohaa méele
an U4, tsu alid anuddpv anwdé atokiehé dmosv kit
21 T54 anidésustiu gyi, alid abSbwe mod 1da okpa
Bulu mva anydnkposa fé¢ ansits.

22 T sv anulapd ant apié dmoto oko mdntd Tito
andsd. Anidaso mv ki, andawun dni ohi¢ obv nsi.
Alaho mli gyi séi. Mo sv ohi¢ odekléd obétsa am
agybmad dmvo yo. 23 Ni oko 1éfité mosv 4, mlibla mo
mliaa, mia monyo d¢ agydmad yo pésim ml.. Make-
donia opasua ldwa apid atrédhe amoo mva ambdnyo
bebd dmv. Tnt désund éni Kristo bvde numnyam
wa. 24Mp sv mlile mliodwe suna amo. Isuna opasua
dmo fé¢ dni mli sv anibv okpa tsu iwt.

9

Akristofod Bvma Toto Bvd

1TImehidn dni ndwanlin mli owolo tsu alid mhidé
Bulu ahd 4ni bobv Yerusalem bvd iw. 2 Tsuif¢ nyin

ani mlihi¢ mhidékléd mlsbvd amo. Nagyi ml twt
addnsie sund amo mbée, tsu ofikv opd Akristofod
buvbv Akaia osvldsv beda iwisv ydi dni bdbvd. Ml
nsiwa lahd ogyd ko lawié amo odvdvoto. Mb sv amb
¢ bafi mo asi. 3 Tdme nde apid dnfi wa sisi mly,
isuna dni megyi kpaali negyi mli twi addnsie suind
amo. Mlida wwisv, f¢ alid neblda mli ydi, amlika mlt
tswitswt fg¢. 4 Tsufe ni Makedonia Akristofo dmoto

akv bobuo mi ba inv, bowun dni mlimakodd twiso
f¢ alid neblda amo &, abdsvpda amd ansitd, tdme
mlbsvpda don mu. 3> Mo sv nabwé agywun dni néha
Tito mva mov aba dmv abvgyankpa ba ml wd, tha
amlidunka t58 mliléhie dni mléha ydi. Tdme mliha
mb tsu ml klonto, megyi ohi¢ igyi.

6 Mlikain dni ohd dni odd kpalobi 4, kpalobi
otokpdti, tdme ohd dni odu tsotso tokpdti tsotso.
7 Mluto okugyiokv ohda mod obétali tsu mo klonto.
Imdbwe ohi¢, tsuft ohd dni otopd odwe kié atd

ason Bulu tekle. 8 Bulu tehd mlh t54 mlidéhidn
brégyibr¢, don alid ilehidn mli. Mb sv mlénya t5d

1de mli hidn brégyibré. Tbdfon ml sian, mldpvbwe
yilé hd aha bambd. 9F¢ alid bowanlin wd Bulu ason
dmoto bee,

“Bulu oha telé twito kié ahidnfo atb.

Mo yilébwe tamatd.”

10 Bulu téhd adotopv até-abi butodu, otehd ahd ato-
gyihe. Mligyi f¢ amd. Jbéha ml at-abid mlspo ko
kié ahd, atogyihe tsotsootso bédali tsu ml yilébwe
dmoto. 11 Jbthie yuld mh okpagyiokpasv, mént
ml5wa awitole hd ahd brégyibré. Tni ibéha ahd
dmo béda Bulu ipdn, atd dmo0 mlilapotson anisv hd
amb dmo sv. 12 Tsuft atoku anyo obédal tsu mlt
ato hah¢ dnfito. Megyi atd dmo0 mldapohd Bulu
ahd damod atd de amd hidn, bvbv Yerusalem amo
nkole, mboun ibéha ahd tsotsootso béhie dd Bulu
ipdn. 13 Tsuft ni mlehd amo 4, itbéha békanfo Bulu.

Ib6sund dani 1€l€ mhidé Kristo asvn wanklddn amoo
mluddho amosv gyi, mhidé awitole ¢ wa hd amoa aha

bambd. 14 Béhie kdin mlisv, b5 mpdi hd ml, tsu
awttole kponkpontt &moo Bulu lapbhd mli dmo sv.
15 Add Bulu ipdn hd mo atokieh¢ dnfiidon bli dnfi!

10

Paulo Gyumagyihe Ondle
1 Tbv motdd mlhito ako mlitebli mhiaa, ni mbv
mli wd 4 mi asdn lolwii, tdme ntowdnlin mi

nwold tumisv. Tdme mi Paulo nde mli kokdli
mbée, mlipok: alid Kristo ason lolwii, oleba iwiast.

2 Mlito ako budebli bee, mi bwehé lahan oyitd ahd.
Mb sv ni netrd ba v 4, nawun 4ni ilehidn &ni
mi ansitd bdwa onlin. Kdkoli, mlimdha ampv
tsidtd anfi odu ba wmv. 3 Tbv motdd oyl dnfito
anibo, tdme megyi oyi anfito agywun anidépok? 1s4.
4-5 Megyi oyitd akotd andépuks. Bulu akotdd ibo
tumi anidépobwié okpikplikpa kugyikod itokoso
lii. Bulusv. Anitopdyintd afunu ason kugyikvd
ahd Dbotopotsu wwi, itehd amo butamabi Bulu.
Anitopoddmli agywun laldhe kugyikv, hd itobu
Kristo. 6 Nimliaha trahe amv mlilapb twihd Kristo,
mlidé mo asonso gyi a, abébiti ahd dmood bode asoto-
onlin wa dmuo ¢ asv.

7 Mliki onokwali ampt 1da ml ansitd dmv. Ni
mlhidékiid Kristo bo mli 4, momo mlikt md wan-
klddn, amlibt dni mobd ani €. 8 Ni nde twi tsu timi
dmoo ant Wie lapthd ant dmo sv dobt a, uma mi
péli. Tsufe olopvhd an obée, apobva mli amhidan.
Megyiobée, apbyinta mli. 9 Imdbwe mli f£ nde nwold
wanlin, powd mh ifu. 10 Tsuft akv bee, “Mdkpla
Paulo. Mv asvn wanlinh¢ bv odwin, otopohi¢ ah4.
Tdme ni mv onutd obv ant wd 4, ololwii, mv asvn

blih¢ £ uma ibid!” 1 Iwank: ahd dmo dnt ason éni
amtowénhn sist ahd kén anitobwé ni anibv ambd wa

ni.

12 Lele mo 4, amendi anigyid abdpo wwi kdpd
ahd dnfi bode twi kanfb dnfi? Amo wolewvole dépo
wti kdpd aba, bude ansi pvdinkd abasv. Mimld

igyi amo. 13 Anit mb anumdotsu wwi dafd, mboun
okpa dmoo Bulu léhie hd ani dmv ond abdtsu wwi
fon. Mogyi agyomd dni andabwé boto ml ni.
14 Anlégyankpd po Kristo asvn wanklddn dmo ba
mli.. Mo sv ni amwdé mli asdbn blda a, animakotsi
dafd. 15 Anumédépv ohaa agydmad £ tsu twi. Mboun
anud¢ okpa kit dni mli hégyi bédan. Agydbmd dmoo
anidéyo mlito dmo ¢ 1béklel tsia. 16 Mdmo abétali
ddfd mlisv yéda asvn wanklddn dmo okan omd
bdmbd £sb, mént umdobwe f£ andapo otinéd oko
lagyankpd y5 agyomad tsu twu.

17 Tdme Bulu asvn wanlinhé amo 1ébli obée,
“Ohagyfoha dni obe, motsu wt 4, opdo td5d ant Wie
labwé tsu w.” 18 Tsuifé ni Bulu okdnfo o gyi ason,
wwt kanfd mo kpaali igyi.

11

Paulo Mva Sumbt Ayopb Afunupv

1 Mlinya klon, amlinu mi mimldla kpalobi dnfi
ast! Kokoli, mlinya klon ha mi. 2 Mmesi mh
tswi f¢ alid Bulu tamasi ml tswi. Tsufé mhigyi f¢
obitebid omeyin oyin, napd ml hd oyin okvle, ogyi
Kristo. 3 Tdme ali 4m00 two dmo 15pv mo alape mlé
Hawa amv 4§, ifu de mi dni okv obémlé mli, ml ansi
bédinki onokwaliwa pb6 odwe wankihé amoo mlibo
ha Kristo amosv. 4 Tsuft nyin dni ni okv obd beda
Yesu bdmb4d okv twi asdn okan sund mli, imegyi
omvamodo aniéda mo 1w ason okan sind mli dmv a,
mldkosi hogyi. Ni mlenyd on¢ hdmb4d kvd ina otsan
hd modmoo mllégyankpd nyd dmo £ 4, mldho mo
gyi. Alt kén ni mlonyd asvn bambd dni ina otsan hd
mbddmoo anudéblda ml dmo € 4, mldkosi ho moso gyi
ni!

> Mmedéhdgyid ahd dnfi bode wi tt “Sumbi
ayopt akponkponti” dnfi bvdon mu okpa okvkoso.
6 N{ mmeyin tol kordd 4, nyin asén dni ndebli.
Nahogyid andahd ason dnfito dawdnki mh
okpagyiokpasv.

7Tnid nopo twiastbd po obu hd mlibréd neda Bulu
ason wanklddn dmo okan stind mli, mmoho ml: toto
Sv yée tsitsa nobwe d? 8 Opasua bdmbd atd noswii,
pdbd boyo agydmd hd mli.. Mb sv netali suim mls,
mmoho mli toto nu. 9Bréd mbo mli wd, wwi lekli mi &,
mmesi ipian tswi mlito okokosv. Mboun apié dmod

botsu Makedonia ba amv l¢ha mimiatohidnhe. Tnt
sv mmesi ipian dinkd mlito okvkvsv, mméesi dinkd

£€. 10Tn1d onokwali nenya ndebli tsu Kristo twi mo 4,
ohaa méctali kd mi itin obée, mmdpo ason dnfi tsu
1wt Akaia osvlosv fé¢. 11 Ntogyi sv? Ntamadwé ml
166? Ekekeeke! Bulu yin dni ntodwé mli!

12 N5bwe mi agyomd f¢ alid nde mo bwe dodo.
NSbwe mo podtin amd okpa, ni bode twt tsu bee,
gyoma kvle ania amodnyo anidébwe. 13 Afunupo
bugyi. Bapina bwe w: f¢ Kristo sumbi ayopo,

buna bvde mli ml¢. 14 Tdme ima wanwan! Tsuf?
Jbvonsdm kordd teki ansi bwé wi f¢ Bulu-obopu

wankih¢! 15 Mp sv uma wdnwan dni mo asumpo
anfi ¢ bapina bwe twt f¢ yilé abwepd. Amo ondmo
béle amb bwehé kugyiko owan.

Paulo Asvn Wunhe

16 Ntrda nde mli blda mbée, ohaa mdbu mi oha
mimldhe. Tdme ni mhidé mi bu ali 66 4, mhitsu
mo ali, mi ¢ anya okpa tsu wwt kpalobi. 17 Anu
Wie tamatai ali, tdme nabwé wwt f€ oha mimldhe.
18 Ah4d tsotsootso butotsu wwi f£ oyitd ahd, sv mi £
nétsu wwi. 19 Ee 4, inid mhaa atiansipv mhigyi 66

4, mlitotsuld hd aha mimldhe. 20 Tsufé ni okv opd
mli bwé nkpdbi kordd 4, mlitotsuld. Niopd mli nyd
w1, 0gyi iwie mlisv, obu ml tokv odu, odd ml: isvto
koraa 4, mhitotsuild hda mv. 2! Mha mma ansits-
onlin. Ee, natsuld. Mi kl¢ ma wunv.

Tdme togyitdd okv labwé odeputsu wwi 4, mi ¢
nétali po mi kle tsu wwi. (Tdme nahogyi dni igyi
mimldla.) 22 Ni bee Hebrifo bogyi 4, mi ¢ Hebriyin
ngyi. Nilsraelfo ¢ bugyi 4, Israelyin mié ngyi. Nibee
botsu Abraham abij-andt a, tno mi ¢ notsuni. 23 Bee
Kristo asumpt bugyi? Mbli m6 mimldsv, ndon
amo! Nayiriiwt yd agyomd don amd. Nadi obu don

amo. Badd mi don amo. Nesian wu bre tsotsootsoto.
24 Yudafo banwén mi mpl tsé advasa-kwebd (39)

tse nu kéké. 25 Romafbs ¢ bapiti mi ats tse sa keké.
Beda mi abwi otsdwole. Tse sa kéké ntsusv-yibi
labun mu, nasin ntsutso ekewble owits. 26 Mi okpa
tsotsootso tutd &, nafd ntsu akponkponti, natsvn
ogyo atswapob ibiuto ddli. Natsvn omd bdmbdsofo
po anu p1 Yudafo f£¢ ibito ddli. Natson awulusv po
adimbiso, nafd opv. Natson ahd dmo0 bvde amb
w1 t1 bee, Akristofo dmo and fé¢ ibito ddli. 27 Nayd
agyomad kpékplé, apidn mi k.. Ntamadid: nkeko.
Ntetsid akon moa omewdl, ntekli ond, ntedi atsals,
ndtiyayd and fé¢. 28 tnu fé€ oma a, t5d 1din mi klonsv,
ntogywitn mo 1w ekekegyieke gyi opasua dmo fé¢
aléwa. 29 Ma ISpon, mmotsu koko 1€ mo asént? Ma
bekpa wd lakpanto, imowa mi obl5.

30 Ni bee ntsu 1wt 4, ntobid itehd mi hégyi teba
ast ndpotsd iwi. 31 Bulu, ogyi ant Wie Yesu mo Sy,
olekanda kanfb bre féétd dmo yin dni mmedé afunu
wa. 320wie dehen Areta léha mo omdso okipo léyete
mi Damasko wilu ond, okita mi. 33 Tdme bopv mi

wd lakpdtd, 1€ mi tson ikwito, kpli mi yi buntii dni
bopwe wd wilu amv oma, nesri si mo.

12

Paulo Atowunhes Pb Mv Ato Lesundhé

1Tlehidn dni ndétsu twi, tdme totooto ima twitstita.
Tdme mbli atdd nowun pb tdd ant Wie lalé sund mi.
2Nfi ddana (14) ni, bowan mu ya osbso saasito. (Mi
nyankposa-oyi 1dyo v o, mi oklda o, mméctali bi.
Bulu nkole yin.) 3-4 F¢ alid nakobli 4, bowan mu ya
Paradiso. (Mi nyankpvsa-oyi 15y inv 0, mi oklda o,
mméctali bi. Bulu nkole yin.) Nonu asbén dni una
blit5, ohaa ¢ md okpa bli mo. 5 Nétali po 1td dmoo
nowun amo tsu twi, tdme mmadopv mi ato bwehe tsu
wi. Ntobid itehd mi owonlin onb teba ast ntopotsu
wi. s Nimbée ndtsuwi kordd 4, mmaootsuwwi f£ oha
mimldhe, tsufé nébli onokwali. Tdme mmbobwe.
Mmedékléd ohaa okirmi dafa alid mitsidtd gyi, ntée
asbn dmood nopvba amo.

7 Alid mmdopv ntobi dnfi 1bo ifd, tbv wdnwan,
Bulu lal¢ sund mi dnfi tsu twt sv 4, olopv owu ko wd
mi awutd, igyi dbonsdm-obopo. lTtedd wo mi, mént

mmaootsu twt. 8 Nakdkoli ant Wie Yesu tse sa kéké
mbée, ol¢ 1td dmo mits. 9 Tdme asdn dni oteblda mu
brégyibre gyi, “Mi awitole pé gyi t5d fehidn. Tsufe

ohd dni mo owonlin ond laba asito mi tumi tehi¢
lin owan.” Tnt sv tbv mu ansigyi dni ndpo t5d tehd

mi owonlin ond teba ast tsu wwi, mént Kristo tumi
dmo tbé¢hie bun misv. 10 Kristo sv ansi bégyi mu
brégyibré. Ni mi owonlin ond iba asi, bvde mi sia,
mbo ikpldnto, budin miso, ntée twt de mi osin, tsufe
ni miowonlin ond iba ast 4, mo nteldnyd owonlin ni.

Korinto Jpasua lwit Asbn

11 Nabw¢ twt f£ oha mimldhe, tdme mhildhd laba
ali. Teki ilehidn dni mlébli asvon wanklddn tsu
mi wt. Tsuf¢ ibv motdd mmegyi toto, tdme ndon
“sumbi ayopd akponkpontt” dnfi mo. 12 Bréd mbo
mli wd 4, notomi bw¢ t3d 1tbv wdnwan po osuna
mpba oftila otsan-otsan, posuind ml dni 1€l¢ sumbi
oyops ngyi. 13 Nto d¢ mli hdan? T4 nobwe mlito,
mmobwe opasua bdmbdtd gyi, mmesi wi tswi
mlisv. Kékoli, mlisikie mi!

14 Séi 4, otse saast ndebwed néba mhi wa 4.
Mmécba besi twt tswi mhisv, tsufé mmedé¢ toto fité
tsu mli wd. Ml onutd ndehidn. Kebi tamatsu mo
st wd akonko, mo st tétsi mo wd akonko. 15 Tbo mu

odwed néyintd togyitdd mbo ml sv, si mi wwu fé¢
kordd hd ml.. Tnid nde mh dwe dobi ali 4, ntogyi so
odwed mli mo mlibo hd mist dedinki?

16 Fiali mhlawun ani 1€1¢, mmeba besi twt tswt
mlisv, tdme mhidébli mhaa, nofwifwi ansi. Ndepo
atd tson mli omud wd mli ond. 17 Jkpa omomuvsv?

Notsvn ahd dmobd nowa mli wéd dmoto okvsv sisi mlt
166? 18 Bréd nokokdli Tito, nowa moa ant pié Okris-

toyin amv mli wd mé, olebesisii mli? Ekekeeke!

Tsufé agywun kvle mia monyo anidépvbwé toku
kovle.

19 Fiali mlidé mo tsu bré dnfito fé¢ mliaa, anidétof
pokd wwilé. Megyialiigyi. Akristofo anigyi, anidétot
Bulu ansitd. Mi adwepd, andé tégyitd bwe powd

mli owonlin. 20 Tsuft ifu de mi dni néba mlumétsie
wanklddn. Mo sv mi asvn blihé bdwo mli asvto.
Fiali ndboto 1itré, onsipe, obld, olu, ahdsia, ahd wwu

asonbli, iwitsu po abasvda mlhito. 21 Nhi¢ nde ifu
nya dni ni nebd o 4, mi Bulu obétrd ba mu ast
mli sv. NOsu, tsufé mlito akv mlumdkosi mli lakpan

dada amv bwe, ddmli klonto si mbvato, hakpanla
pbd owdli laldhe amo.

13

lkld PH Oldda

10tse saast nebd mli wd 4. Bulu asdn lebli obée,
“Asa mléha okv 1pSn 4, mlinu adansifo abanyd ntée
abasd ond.” 2 Bréd neba mli wd otse nyoost a, neda
ahd dmoo bude lakpan bwe dmo f£¢ old. Ntrda
nde amoba aha trdahe fé€ old da, tsufe ni nebd v 4,
néhie biti amo sv. 3 Tsuifé mhdékléé mlsbt ani lsle
Kristo détoi tson musv. Kristo OWUnlln ond mokbba

ast mlito. Mo tumi £ thié tso mlito. 4 Tbo modtdd mo
oyikpalihesv lowu ilosund &ni alapon, tdme séi 4,

otsie nkpa Bulu tumito. Bréd ania monyo anilsbwe
kole a, anddpon, tdme séi ania monyo anitsie nkpa
Bulu tumito. M6 anidépokpd mli ni.

> Mhiyo mli nwunto ki bee, ahdégyipv onutd
mligyi? Mlikapo mli twt ki beg, 1€1¢€ Kristo Yesu bo

mlito? Mlilawun dni obv mlhito? Ni mlimdkéwun mo
mlito mo 4, mdémo megyi ahdgyipv onuté mligyi.

6 Nahogyid mléba bebt dni Kristo ahégyipo onuté
anigyl. 7 Anid¢ Bulu kokdli aniaa, mlimdtrd bwe
lalahe kvkv. Megyi alid ibésund dnt anigyi Kristo
ahdgyipv onut6 sv. Tdme ni ahd bodekit bee megyi
Kristo ahégyipv onutd anigyi 6 4, ohd mli mbd
amlibwe t4d 1da okpa. 8 Tsufé ant mod anuméctali
koso lit onokwali asdbn dmosv, don dni abé¢ha mo
tbyo nkpd wole. 9 Ni ant mo ant owonlin ond laba
ast, mli kl¢ llawd onlin 4, ansi bégyi ant. T4 anwdé
Bulu koli gyi, ohd amldalu kinkiinkin, amlidan
Kristo hdégyito. 10 Tni s nagyankpd nde owolo dnfi
wanlin sisi mli, asa amba inv ni. Mént ni nebd 4,

mmadobotsu bt mhisv. Tsuft ndekléd ndpv tumi
dmod ant Wie lapbthd mi dmv bbda mli amhidan.
Mmbdopuyintd ml.

11 Api6, itrdhe a, ansiigyi mli.. Mlibo mbddiamldu
kinkiinkin, amlidan Kristo hégyito. Mlwa aba
owonlin. Ml agywun ibw¢ kole, amlitsia iwilwiito,
mént Bulu dmoo otodwe anu, otchd ant iwilwii amo
obétsid mlito bré fé¢. Nehd mliitsid gydgyddgya.

12Mliha aba itsid, amlilata aba puta odwesv.

Bulu ahd dmo0 buvbv nfi dmo fé¢ behd ml itsid
gydgyddgyd.

13 An1 Wie Yesu Kristo bvalegyi, Bulu odwe p6 Jpne
Wankih¢ kolebwe itsia ml fe€so.

